ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին

Հայտնում ենք, որ ՀՀ միջուկային անվտանգության կարգավորման կոմիտեի ճառագայթային չափումների ռադիոքիմիական ռեֆերենսային լաբորատորիան «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի (այսուհետ՝ Հիմնադրամ) տարածքում տեղակայելու հնարավորության հարցի քննարկման նպատակով կայացած քննարկումների ժամանակ առաջարկվել էր լաբորատորիան Հիմնադրամի տարածքում տեղակայելու համար դիտարկել գոյություն ունեցող կաթսայատան շենքը վերակառուցելու (հիմնանորոգելու) կամ նոր շենք կառուցելու համար տեղանքի ընտրության հարցը:
[bookmark: _GoBack]Հաշվի առնելով, որ վերոնշյալ անշարժ գույքի տնօրինման լիազորությունն իրականացնում է ՀՀ կրթության, գիտության, մշակույթի և սպորտի նախարարությունը (այսուհետ՝ Նախարարություն), ՀՀ ՏԿԵն պետական գույքի կառավարման կոմիտեն դեռևս 10.10.2023թ. թիվ 01/9.2.2/27954-2023 գրությամբ դիմել էր Նախարարություն՝ «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամին ամրացված անշարժ գույքից ՀՀ միջուկային անվտանգության կարգավորման կոմիտեին տարածք տրամադրելու վերաբերյալ ՀՀ կառավարության համապատասխան որոշման նախագիծ մշակելու համար անհրաժեշտ փաստաթղթերը տրամադրելու խնդրանքով:
[bookmark: _Hlk164348089]Ելնելով վերոգրյալից և հիմք ընդունելով Նախարարության կողմից ներկայացրած ՀՀ միջուկային անվտանգության կարգավորման կոմիտեի հետ փոխհամաձայնեցրած հատակագծերը՝ Կոմիտեն մշակել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող Երևան, Աջափնյակ, Ալիխանյան եղբայրների փողոց թիվ 2 հասցեում գտնվող Անշարժ գույքը հետ վերցնել Հայաստանի Հանրապետության կրթության, գիտության, մշակույթի և սպորտի նախարարությունից և ամրացնել Հայաստանի Հանրապետության միջուկային անվտանգության կարգավորման կոմիտեին:
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  




